
Shri Tara Takaradi Sahasranamastotram

ஶ்ரீதாராதகாராதி³ஸஹஸ்ரநாமஸ்தோத்ரம்

அத²ஶ்ரீதாராதகாராதி³ஸஹஸ்ரநாமஸ்தோத்ரம் ।
வஸிஷ்ட² உவாச -

நாம்நாம் ஸஹஸ்ரந்தாராயா முகா²ம்போ⁴ஜாத்³விநிர்க³தம் ।
மந்த்ரஸித்³தி⁴கரம்ப்ரோக்தந்தந்மே வத³ பிதாமஹ ॥ 1॥
ப்³ரஹ்மோவாச -

ஶ‍்ரு’ணு வத்ஸ ப்ரவக்ஷ்யாமி ரஹஸ்யம் ஸர்வஸித்³தி⁴த³ம் ।
யஸ்யோபதே³ஶமாத்ரேண தவ ஸித்³தி⁴ர்ப⁴விஷ்யதி ॥ 2॥
மஹாப்ரலயகாலாதௌ³ நஷ்டே ஸ்தா²வரஜங்க³மே ।
மஹாகாரம் ஸமாகர்ண்ய க்ரு’பயா ஸம்ஹ்ரு’தந்தநௌ ॥ 3॥
நாம்நா தேந மஹாதாரா க்²யாதா ஸா ப்³ரஹ்மரூபிணீ ।
மஹாஶூலத்ரயங்க்ரு’த்வா தத்ர சைகாகிநீ ஸ்தி²தா ॥ 4॥
புந:ஸ்ரு’ஷ்டேஶ்சிகீர்ஷாபூ⁴த்³தி³வ்யஸாம்ராஜ்யஸம்ஜ்ஞகம் ।
நாம்நாம் ஸஹஸ்ரமஸ்யாஸ்து தகாராத்³யம் மயா ஸ்ம்ரு’தம் ॥ 5॥
தத்ப்ரபா⁴வேண ப்³ரஹ்மாண்ட³ந்நிர்மிதம் ஸுத்³ரு’ட⁴ம் மஹத் ।
ஆவிர்பூ⁴தா வயந்தத்ர யந்த்ரைஸ்தஸ்யா: புரா த்³விஜ ॥ 6॥
ஸ்வஸ்ய கார்யார்தி²நஸ்தத்ர ப்⁴ராந்தா பூ⁴ம்யாயதா² வயம் ।
தயோபதி³ஷ்டா: க்ரு’பயா ப⁴வாமஸ்ஸ்ரு’ஷ்டிகாரகா: ॥ 7॥
தஸ்யா: ப்ரஸாதா³த்³விப்ரேந்த்³ர த்ரயோ ப்³ரஹ்மாண்ட³நாயகா: ।
அந்யே ஸுரக³ணாஸ்ஸர்வே தஸ்யா: பாத³ப்ரஸேவகா: ॥ 8॥
பட²நாத்³தா⁴ரணாத்ஸ்ரு’ஷ்டே: கர்தாஹம்பாலகோ ஹரி: ।
தத்த்வாக்ஷரோபதே³ஶேந ஸம்ஹர்தா ஶங்கரஸ்ஸ்வயம் ॥ 9॥
ரு’ஷிச்ச²ந்தா³தி³கத்⁴யாநம் மூலவத்பரிகீர்திதம் ।
நியோகோ³மாத்ரஸித்³தௌ⁴ ச புருஷார்த²சதுஷ்டயே ॥ 10॥

தாரா தாராதி³பஞ்சார்ணா தாராந்யாவேத³வீர்யஜா ।
தாராதாரஹிதாவர்ணா தாராத்³யா தாரரூபிணீ ॥ 11॥
தாராராத்ரிஸமுத்பந்நா தாராராத்ரிவரோத்³யதா ।
தாராராத்ரிஜபாஸக்தா தாராராத்ரிஸ்வரூபிணீ ॥ 12॥
தாராராஜ்ஞீஸ்வஸந்துஷ்டா தாராராஜ்ஞீவரப்ரதா³ ।
தாராராஜ்ஞீஸ்வரூபா ச தாராராஜ்ஞீப்ரஸித்³தி⁴தா³ ॥ 13॥
தாராஹ்ரு’த்பங்கஜாகா³ரா தாராஹ்ரு’த்பங்கஜாபரா ।
தாராஹ்ரு’த்பங்கஜாதா⁴ரா தாராஹ்ரு’த்பங்கஜா ததா² ॥ 14॥
தாரேஶ்வரீ ச தாராபா⁴ தாராக³ணஸ்வரூபிணீ ।
தாராக³ணஸமாகீர்ணா தாராக³ணநிஷேவிதா ॥ 15॥
தாரா தாராந்விதா தாரா ரத்நாந்விதவிபூ⁴ஷணா ।
தாராக³ணரணாஸந்நா தாராக்ரு’த்யப்ரபூஜிதா ॥ 16॥
தாராக³ணக்ரு’தாஹாரா தாராக³ணக்ரு’தாஶ்ரயா ।
தாராக³ணக்ரு’தாகா³ரா தாராக³ணநதத்பரா ॥ 17॥
தாராகு³ணக³ணாகீர்ணா தாராகு³ணக³ணப்ரதா³ ।
தாராகு³ணக³ணாஸக்தா தாராகு³ணக³ணாலயா ॥ 18॥
தாரேஶ்வரீ தாரபூஜ்யா தாராஜப்யா து தாரணா ।
தாரமுக்²யா து தாராக்²யா தாரத³க்ஷா து தாரிணீ ॥ 19॥
தாராக³ம்யா து தாரஸ்தா² தாராம்ரு’ததரங்கி³ணீ ।
தாரப⁴வ்யா து தாரார்ணா தாரஹவ்யா து தாரிணீ ॥ 20॥
தாரகா தாரகாந்தஸ்ஸ்தா² தாரகாராஶிபூ⁴ஷணா ।
தாரகாஹாரஶோபா⁴ட்⁴யா தாரகாவேஷ்டிதாங்க³ணா ॥ 21॥
தாரகாஹம்ஸகாகீர்ணா தாரகாக்ரு’தபூ⁴ஷணா ।
தாரகாங்க³த³ஶோபா⁴ங்கீ³ தாரகாஶ்ரிதகங்கணா ॥ 22॥
தாரகாஞ்சிதகாஞ்சீ ச தாரகாந்விதப⁴க்ஷணா ।
தாரகாசித்ரவஸநா தாரகாஸநமண்ட³லா ॥ 23॥
தாரகாகீர்ணமுகுடா தாரகாஶ்ரிதகுண்ட³லா ।
தாரகாந்விததாடங்கயுக்³மக³ண்ட³ஸ்த²லோஜ்ஜ்வலா ॥ 24॥

தாரகாஶ்ரிதபாதா³ப்³ஜா தாரகாவரதா³யிகா ।
தாரகாத³த்தஹ்ரு’த³யா தாரகாஞ்சிதஸாயகா ॥ 25॥
தாரகாந்யாஸகுஶலா தாரகாந்யாஸவிக்³ரஹா ।
தாரகாந்யாஸஸந்துஷ்டா தாரகாந்யாஸஸித்³தி⁴தா³ ॥ 26॥
தாரகாந்யாஸநிலயா தாரகாந்யாஸபூஜிதா ।
தாரகாந்யாஸஸம்ஹ்ரு’ஷ்டா தாரகாந்யாஸஸித்³தி⁴தா³ ॥ 27॥
தாரகாந்யாஸஸம்மக்³நா தாரகாந்யாஸவாஸிநீ ।
தாரகாந்யாஸஸம்பூர்ணமந்த்ரஸித்³தி⁴விதா⁴யிநீ ॥ 28॥
தாரகோபாஸகப்ராணா தாரகோபாஸகப்ரியா ।
தாரகோபாஸகாஸாத்⁴யா தாரகோபாஸகேஷ்டதா³ ॥ 29॥
தாரகோபாஸகாஸக்தா தாரகோபாஸகார்தி²நீ ।
தாரகோபாஸகாராத்⁴யா தாரகோபாஸகாஶ்ரயா ॥ 30॥
தாரகாஸுரஸந்துஷ்டா தாரகாஸுரபூஜிதா ।
தாரகாஸுரநிர்மாணகர்த்ரீ தாரகவந்தி³தா ॥ 31॥
தாரகாஸுரஸம்மாந்யா தாரகாஸுரமாநதா³ ।
தாரகாஸுரஸம்ஸித்³தா⁴ தாரகாஸுரதே³வதா ॥ 32॥
தாரகாஸுரதே³ஹஸ்தா² தாரகாஸுரஸ்வர்க³தா³ ।
தாரகாஸுரஸம்ஸ்ரு’ஷ்டா தாரகாஸுரக³ர்வதா³ ॥ 33॥
தாரகாஸுரஸம்ஹந்த்ரீ தாரகாஸுரமர்தி³நீ ।
தாரகாஸுரஸங்க்³ராமநர்தகீ தாரகாபஹா ॥ 34॥
தாரகாஸுரஸங்க்³ராமகாரிணீ தாரகாரிப்⁴ரு’த் ।
தாரகாஸுரஸங்க்³ராமகப³ந்த⁴வ்ரு’ந்த³வந்தி³தா ॥ 35॥
தாரகாரிப்ரஸூதாரிகாரிமாதா து காரிகா ।
தாரகாரீமநோஹாரீவஸ்த்ரபூ⁴ஷாநுஶாஸிகா ॥ 36॥
தாரகாரீவிதா⁴த்ரீ ச தாரகாரிநிஷேவிதா ।
தாரகாரீவசஸ்துஷ்டா தாரகாரீஸுஶிக்ஷிதா ॥ 37॥
தாரகாரீஸுஸந்துஷ்டா தாரகாரிவிபூ⁴ஷிதா ।

தாரகாரிக்ரு’தோத்ஸங்கீ³ தாரகாரிப்ரஹர்ஷதா³ ॥ 38॥
தம:ஸம்பூர்ணஸர்வாங்கீ³ தமோலிப்தகலேவரா ।
தமோவ்யாப்தஸ்த²லாஸங்கா³ தம: படலஸந்நிபா⁴ ॥ 39॥
தமோஹந்த்ரீ தம: கர்த்ரீ தம:ஸஞ்சாரகாரிணீ ।
தமோகா³த்ரீ தமோதா³த்ரீ தம: பாத்ரீ தமோபஹா ॥ 40॥
தமோராஶிபூர்ணராஶிஸ்தமோராஶிவிநாஶிநீ ।
தமோராஶிக்ரு’தத்⁴வம்ஸீ தமோராஶிப⁴யங்கரீ ॥ 41॥
தமோகு³ணப்ரஸந்நாஸ்யா தமோகு³ணஸுஸித்³தி⁴தா³ ।
தமோகு³ணோக்தமார்க³ஸ்தா² தமோகு³ணவிராஜிதா ॥ 42॥
தமோகு³ணஸ்துதிபரா தமோகு³ணவிவர்தி⁴நீ ।
தமோகு³ணாஶ்ரிதபரா தமோகு³ணவிநாஶிநீ ॥ 43॥
தமோகு³ணாக்ஷயகரீ தமோகு³ணகலேவரா ।
தமோகு³ணத்⁴வம்ஸதுஷ்டா தம: பாரேப்ரதிஷ்டி²தா ॥ 44॥
தமோப⁴வப⁴வப்ரீதா தமோப⁴வப⁴வப்ரியா ।
தமோப⁴வப⁴வாஶ்ரத்³தா⁴ தமோப⁴வப⁴வாஶ்ரயா ॥ 45॥
தமோப⁴வப⁴வப்ராணா தமோப⁴வப⁴வார்சிதா ।
தமோப⁴வப⁴வப்ரீத்யாலீட⁴கும்ப⁴ஸ்த²லஸ்தி²தா ॥ 46॥
தபஸ்விவ்ரு’ந்த³ஸந்துஷ்டா தபஸ்விவ்ரு’ந்த³புஷ்டிதா³ ।
தபஸ்விவ்ரு’ந்த³ஸம்ஸ்துத்யா தபஸ்விவ்ரு’ந்த³வந்தி³தா ॥ 47॥
தபஸ்விவ்ரு’ந்த³ஸம்பந்நா தபஸ்விவ்ரு’ந்த³ஹர்ஷதா³ ।
தபஸ்விவ்ரு’ந்த³ஸம்பூஜ்யா தபஸ்விவ்ரு’ந்த³பூ⁴ஷிதா ॥ 48॥
தபஸ்விசித்ததல்பஸ்தா² தபஸ்விசித்தமத்⁴யகா³ ।
தபஸ்விசித்தசித்தார்ஹா தபஸ்விசித்தஹாரிணீ ॥ 49॥
தபஸ்விகல்பவல்ல்யாபா⁴ தபஸ்விகல்பபாத³பீ ।
தபஸ்விகாமதே⁴நுஶ்ச தபஸ்விகாமபூர்திதா³ ॥ 50॥
தபஸ்வித்ராணநிரதா தபஸ்விக்³ரு’ஹஸம்ஸ்தி²தா ।
தபஸ்விக்³ரு’ஹராஜஶ்ரீஸ்தபஸ்விராஜ்யதா³யிகா ॥ 51॥

தபஸ்விமாநஸாராத்⁴யா தபஸ்விமாநதா³யிகா ।
தபஸ்விதாபஸம்ஹர்த்ரீ தபஸ்விதாபஶாந்திக்ரு’த் ॥ 52॥
தபஸ்விஸித்³தி⁴வித்³யா ச தபஸ்விமந்த்ரஸித்³தி⁴க்ரு’த் ।
தபஸ்விமந்த்ரதந்த்ரேஶீ தபஸ்விமந்த்ரரூபிணீ ॥ 53॥
தபஸ்விமந்த்ரநிபுணா தபஸ்விகர்மகாரிணீ ।
தபஸ்விகர்மஸம்பூ⁴தா தபஸ்விகர்மஸாக்ஷிணீ ॥ 54॥
தபஸ்ஸேவ்யா தபோப⁴வ்யா தபோபா⁴வ்யா தபஸ்விநீ ।
தபோவஶ்யா தபோக³ம்யா தபோகே³ஹநிவாஸிநீ ॥ 55॥
தபோத⁴ந்யா தபோமாந்யா தப: கந்யா தபோவ்ரு’தா ।
தபஸ்தத்²யா தபோகோ³ப்யா தபோஜப்யா தபோந்ரு’தா ॥ 56॥
தபஸ்ஸாத்⁴யா தபோராத்⁴யா தபோவந்த்³யா தபோமயீ ।
தபஸ்ஸந்த்⁴யா தபோவந்த்⁴யா தபஸ்ஸாந்நித்⁴யகாரிணீ ॥ 57॥
தபோத்⁴யேயா தபோகே³யா தபஸ்தப்தா தபோப³லா ।
தபோலேயா தபோதே³யா தபஸ்தத்த்வப²லப்ரதா³ ॥ 58॥
தபோவிக்⁴நவரக்⁴நீ ச தபோவிக்⁴நவிநாஶிநீ ।
தபோவிக்⁴நசயத்⁴வம்ஸீ தபோவிக்⁴நப⁴யங்கரீ ॥ 59॥
தபோபூ⁴மிவரப்ராணா தபோபூ⁴மிபதிஸ்துதா ।
தபோபூ⁴மிபதித்⁴யேயா தபோபூ⁴மிபதீஷ்டதா³ ॥ 60॥
தபோவநகுரங்க³ஸ்தா² தபோவநவிநாஶிநீ ।
தபோவநக³திப்ரீதா தபோவநவிஹாரிணீ ॥ 61॥
தபோவநப²லாஸக்தா தபோவநப²லப்ரதா³ ।
தபோவநஸுஸாத்⁴யா ச தபோவநஸுஸித்³தி⁴தா³ ॥ 62॥
தபோவநஸுஸேவ்யா ச தபோவநநிவாஸிநீ ।
தபோத⁴நஸுஸம்ஸேவ்யா தபோத⁴நஸுஸாதி⁴தா ॥ 63॥
தபோத⁴நஸுஸँலீநா தபோத⁴நமநோமயீ ।
தபோத⁴நநமஸ்காரா தபோத⁴நவிமுக்திதா³ ॥ 64॥
தபோத⁴நத⁴நாஸாத்⁴யா தபோத⁴நத⁴நாத்மிகா ।
தபோத⁴நத⁴நாராத்⁴யா தபோத⁴நப²லப்ரதா³ ॥ 65॥

தபோத⁴நத⁴நாட்⁴யா ச தபோத⁴நத⁴நேஶ்வரீ ।
தபோத⁴நத⁴நப்ரீதா தபோத⁴நத⁴நாலயா ॥ 66॥
தபோத⁴நஜநாகீர்ணா தபோத⁴நஜநாஶ்ரயா ।
தபோத⁴நஜநாராத்⁴யா தபோத⁴நஜநப்ரஸூ: ॥ 67॥
தபோத⁴நஜநப்ராணா தபோத⁴நஜநேஷ்டதா³ ।
தபோத⁴நஜநாஸாத்⁴யா தபோத⁴நஜநேஶ்வரீ ॥ 68॥
தருணாஸ்ரு’க்ப்ரபாநார்தா தருணாஸ்ரு’க்ப்ரதர்பிதா ।
தருணாஸ்ரு’க்ஸமுத்³ரஸ்தா² தருணாஸ்ரு’க்ப்ரஹர்ஷதா³ ॥ 69॥
தருணாஸ்ரு’க்ஸுஸந்துஷ்டா தருணாஸ்ரு’க்³விலேபிதா ।
தருணாஸ்ரு’ங்நதீ³ப்ராணா தருணாஸ்ரு’க்³விபூ⁴ஷணா ॥ 70॥
தருணைணப³லிப்ரீதா தருணைணப³லிப்ரியா ।
தருணைணவலிப்ராணா தருணைணப³லீஷ்டதா³ ॥ 71॥
தருணாஜப³லிப்ரீதா தருணாஜப³லிப்ரியா ।
தருணாஜப³லிக்⁴ராணா தருணாஜப³லிப்ரபு⁴க் ॥ 72॥
தருணாதி³த்யஸங்காஶா தருணாதி³த்யவிக்³ரஹா ।
தருணாதி³த்யருசிரா தருணாதி³த்யநிர்மலா ॥ 73॥
தருணாதி³த்யநிலயா தருணாதி³த்யமண்ட³லா ।
தருணாதி³த்யலலிதா தருணாதி³த்யகுண்ட³லா ॥ 74॥
தருணார்கஸமஜ்யோத்ஸ்நா தருணார்கஸமப்ரபா⁴ ।
தருணார்கப்ரதீகாரா தருணார்கப்ரவர்தி⁴தா ॥ 75॥
தருணா தருணாநேத்ரா ச தருணா தருணலோசநா ।
தருணா தருணநேத்ரா ச தருணா தருணபூ⁴ஷணா ॥ 76॥
தருணீத³த்தஸங்கேதா தருணீத³த்தபூ⁴ஷணா ।
தருணீக³ணஸந்துஷ்டா தருணீதருணீமணி: ॥ 77॥
தருணீமணிஸம்ஸேவ்யா தருணீமணிவந்தி³தா ।
தருணீமணிஸந்துஷ்டா தருணீமணிபூஜிதா ॥ 78॥
தருணீவ்ரு’ந்த³ஸँவாத்³யா தருணீவ்ரு’ந்த³வந்தி³தா ।

தருணீவ்ரு’ந்த³ஸம்ஸ்துத்யா தருணீவ்ரு’ந்த³மாநதா³ ॥ 79॥
தருணீவ்ரு’ந்த³மத்⁴யஸ்தா² தருணீவ்ரு’ந்த³வேஷ்டிதா ।
தருணீவ்ரு’ந்த³ஸம்ப்ரீதா தருணீவ்ரு’ந்த³பூ⁴ஷிதா ॥ 80॥
தருணீஜபஸம்ஸித்³தா⁴ தருணீஜபமோக்ஷதா³ ।
தருணீபூஜகாஸக்தா தருணீபூஜகார்தி²நீ ॥ 81॥
தருணீபூஜகஶ்ரீதா³ தருணீபூஜகார்த்திஹா ।
தருணீபூஜகப்ராணா தருணீநிந்த³கார்த்திதா³ ॥ 82॥
தருணீகோடிநிலயா தருணீகோடிவிக்³ரஹா ।
தருணீகோடிமத்⁴யஸ்தா² தருணீகோடிவேஷ்டிதா ॥ 83॥
தருணீகோடிது³ஸ்ஸாத்⁴யா தருணீகோடிவிக்³ரஹா ।
தருணீகோடிருசிரா தருணீதருணீஶ்வரீ ॥ 84॥
தருணீமணிஹாராட்⁴யா தருணீமணிகுண்ட³லா ।
தருணீமணிஸந்துஷ்டா தருணீமணிமண்டி³தா ॥ 85॥
தருணீஸரணீப்ரீதா தருணீஸரணீரதா ।
தருணீஸரணீஸ்தா²நா தருணீஸரணீரதா ॥ 86॥
தரணீமண்ட³லஶ்ரீதா³ தரணீமண்ட³லேஶ்வரீ ।
தரணீமண்ட³லஶ்ரத்³தா⁴ தரணீமண்ட³லஸ்தி²தா ॥ 87॥
தரணீமண்ட³லார்கா⁴ட்⁴யா தரணீமண்ட³லார்சிதா ।
தரணீமண்ட³லத்⁴யேயா தரணீப⁴வஸாக³ரா ॥ 88॥
தரணீகாரணாஸக்தா தரணீதக்ஷகார்சிதா ।
தரணீதக்ஷகஶ்ரீதா³ தரணீதக்ஷகார்தி²நீ ॥ 89॥
தரணீதரணஶீலா ச தரீதரணதாரிணீ ।
தரீதரணஸம்வேத்³யா தரீதரணகாரிணீ ॥ 90॥
தருரூபா தரூபஸ்தா² தருஸ்தருலதாமயீ ।
தருரூபா தருஸ்தா² ச தருமத்⁴யநிவாஸிநீ ॥ 91॥
தப்தகாஞ்சநகே³ஹஸ்தா² தப்தகாஞ்சநபூ⁴மிகா ।
தப்தகாஞ்சநப்ராகாரா தப்தகாஞ்சநபாது³கா ॥ 92॥

தப்தகாஞ்சநதீ³ப்தாங்கீ³ தப்தகாஞ்சநஸந்நிபா⁴ ।
தப்தகாஞ்சநகௌ³ராங்கீ³ தப்தகாஞ்சநமஞ்சகா³ ॥ 93॥
தப்தகாஞ்சநவஸ்த்ராட்⁴யா தப்தகாஞ்சநரூபிணீ ।
தப்தகாஞ்சநமத்⁴யஸ்தா² தப்தகாஞ்சநகாரிணீ ॥ 94॥
தப்தகாஞ்சநமாஸார்ச்ச்யா தப்தகாஞ்சநபாத்ரபு⁴க் ।
தப்தகாஞ்சநஶைலஸ்தா² தப்தகாஞ்சநகுண்ட³லா ॥ 95॥
தப்தகாஞ்சநக்ஷத்த்ராட்⁴யா தப்தகாஞ்சநத³ண்ட³த்⁴ரு’க் ।
தப்தகாஞ்சநபூ⁴ஷாட்⁴யா தப்தகாஞ்சநதா³நதா³ ॥ 96॥
தப்தகாஞ்சநதே³ஶேஶீ தப்தகாஞ்சநசாபத்⁴ரு’க் ।
தப்தகாஞ்சநதூணாட்⁴யா தப்தகாஞ்சநபா³ணப்⁴ரு’த் ॥ 97॥
தலாதலவிதா⁴த்ரீ ச தலாதலவிதா⁴யிநீ ।
தலாதலஸ்வரூபேஶீ தலாதலவிஹாரிணீ ॥ 98॥
தலாதலஜநாஸாத்⁴யா தலாதலஜநேஶ்வரீ ।
தலாதலஜநாராத்⁴யா தலாதலஜநார்த²தா³ ॥ 99॥
தலாதலஜயாபா⁴க்ஷீ தலாதலஜசஞ்சலா ।
தலாதலஜரத்நாட்⁴யா தலாதலஜதே³வதா ॥ 100॥
தடிநீஸ்தா²நரஸிகா தடிநீ தடவாஸிநீ ।
தடிநீ தடிநீதீரகா³மிநீ தடிநீப்ரியா ॥ 101॥
தடிநீப்லவநப்ரீதா தடிநீப்லவநோத்³யதா ।
தடிநீப்லவநஶ்லாக்⁴யா தடிநீப்லவநார்த²தா³ ॥ 102॥
தடலாஸ்தா² தடஸ்தா²நா தடேஶீ தடவாஸிநீ ।
தடபூஜ்யா தடாராத்⁴யா தடரோமமுகா²ர்தி²நீ ॥ 103॥
தடஜா தடரூபா ச தடஸ்தா² தடசஞ்சலா ।
தடஸந்நிதி⁴கே³ஹஸ்தா²ஸஹிதா தடஶாயிநீ ॥ 104॥
தரங்கி³ணீ தரங்கா³பா⁴ தரங்கா³யதலோசநா ।
தரங்க³ஸமது³ர்த்³த⁴ர்ஷா தரங்க³ஸமசஞ்சலா ॥ 105॥
தரங்க³ஸமதீ³ர்கா⁴ங்கீ³ தரங்க³ஸமவர்தி⁴தா ।
தரங்க³ஸமஸँவ்ரு’த்³தி⁴ஸ்தரங்க³ஸமநிர்மலா ॥ 106॥

தடா³க³மத்⁴யநிலயா தடா³க³மத்⁴யாஸம்ப⁴வா ।
க³டா³க³ரசநஶ்லாக்⁴யா தடா³க³ரசநோத்³யதா ॥ 107॥
தடா³க³குஸுதா³மோதீ³ தடா³கே³ஶீ தடா³கி³நீ ।
தடா³க³நீரஸம்ஸ்நாதா தடா³க³நீரநிர்மலா ॥ 108॥
தடா³க³கமலாகா³ரா தடா³க³கமலாலயா ।
தடா³க³கமலாந்தஸ்ஸ்தா² தடா³க³கமலோத்³யதா ॥ 109॥
தடா³க³கமலாங்கீ³ ச தடா³க³கமலாநநா ।
தடா³க³கமலப்ராணா தடா³க³கமலேக்ஷணா ॥ 110॥
தடா³க³ரக்தபத்³மஸ்தா² தடா³க³ஶ்வேதபத்³மகா³ ।
தடா³க³நீலபத்³மாபா⁴ தடா³க³நீலபத்³மப்⁴ரு’த் ॥ 111॥
தநுஸ்தநுக³தா தந்வீ தந்வங்கீ³ தநுதா⁴ரிணீ ।
தநுரூபா தநுக³தா தநுத்⁴ரு’க் தநுரூபிணீ ॥ 112॥
தநுஸ்தா² தநுமத்⁴யாங்கீ³ தநுக்ரு’த்தநுமங்க³ளா ।
தநுஸேவ்யா து தநுஜா தநுஜாதநுஸம்ப⁴வா ॥ 113॥
தநுப்⁴ரு’த்தநுஸம்பூ⁴தா தநுதா³தநுகாரிணீ ।
தநுப்⁴ரு’த்தநுஸம்ஹந்த்ரீ தநுஸஞ்சாரகாரிணீ ॥ 114॥
தத்²யவாக் தத்²யவசநா தத்²யக்ரு’த் தத்²யவாதி³நீ ।
தத்²யப்⁴ரு’த்தத்²யசரிதா தத்²யத⁴ர்மாநுவர்த்திநீ ॥ 115॥
தத்²யபு⁴க் தத்²யக³மநா தத்²யப⁴க்திவரப்ரதா³ ।
தத்²யநீசேஶ்வரீ தத்²யசித்தாசாராஶுஸித்³தி⁴தா³ ॥ 116॥
தர்க்யாதர்க்யஸ்வபா⁴வா ச தர்கதா³யா து தர்கக்ரு’த் ।
தர்காத்⁴யாபநமத்⁴யஸ்தா² தர்காத்⁴யாபநகாரிணீ ॥ 117॥
தர்காத்⁴யாபநஸந்துஷ்டா தர்காத்⁴யாபநரூபிணீ ।
தர்காத்⁴யாபநஸம்ஶீலா தர்கார்த²ப்ரதிபாதி³தா ॥ 118॥
தர்காத்⁴யாபநஸந்த்ரு’ப்தா தர்கார்த²ப்ரதிபாதி³கா ।
தர்கவாதா³ஶ்ரிதபதா³ தர்கவாத³விவர்தி⁴நீ ॥ 119॥
தர்கவாதை³கநிபுணா தர்கவாத³ப்ரசாரிணீ ।

தமாலத³லஶ்யாமாங்கீ³ தமாலத³லமாலிநீ ॥ 120॥
தமாலவநஸங்கேதா தமாலபுஷ்பபூஜிதா ।
தக³ரீ தக³ராராத்⁴யா தக³ரார்சிதபாது³கா ॥ 121॥
தக³ரஸ்ரக்ஸுஸந்துஷ்டா தக³ரஸ்ரக்³விராஜிதா ।
தக³ராஹுதிஸந்துஷ்டா தக³ராஹுதிகீர்திதா³ ॥ 122॥
தக³ராஹுதிஸம்ஸித்³தா⁴ தக³ராஹுதிமாநதா³ ।
தடி³த்தடி³ல்லதாகாரா தடி³ச்சஞ்சலலோசநா ॥ 123॥
தடி³ல்லதா தடி³த்தந்வீ தடி³த்³தீ³ப்தா தடி³த்ப்ரபா⁴ ।
தத்³ரூபா தத்ஸ்வரூபேஶீ தந்மயீ தத்த்வரூபிணீ ॥ 124॥
தத்ஸ்தா²நதா³நநிரதா தத்கர்மப²லதா³யிநீ ।
தத்த்வக்ரு’த் தத்த்வதா³ தத்த்வா தத்த்வவித் தத்த்வதர்பிதா ॥ 125॥
தத்த்வார்ச்ச்யா தத்த்வபூஜா ச தத்த்வார்க்⁴யா தத்த்வரூபிணீ ।
தத்த்வஜ்ஞாநப்ரதா³நேஶீ தத்த்வஜ்ஞாநஸுமோக்ஷதா³ ॥ 126॥
த்வரிதா த்வரிதப்ரீதா த்வரிதார்த்திவிநாஶிநீ ।
த்வரிதாஸவஸந்துஷ்டா த்வரிதாஸவதர்பிதா ॥ 127॥
த்வக்³வஸ்த்ரா த்வக்பரீதா⁴நா தரலா தரலேக்ஷணா ।
தரக்ஷுசர்மவஸநா தரக்ஷுத்வக்³விபூ⁴ஷணா ॥ 128॥
தரக்ஷுஸ்தரக்ஷுப்ராணா தரக்ஷுப்ரு’ஷ்ட²கா³மிநீ ।
தரக்ஷுப்ரு’ஷ்ட²ஸம்ஸ்தா²நா தரக்ஷுப்ரு’ஷ்ட²வாஸிநீ ॥ 129॥
தர்பிதோதை³ஸ்தர்பணாஶா தர்பணாஸக்தமாநஸா ।
தர்பணாநந்த³ஹ்ரு’த³யா தர்பணாதி⁴பதிஸ்ததி: ॥ 130॥
த்ரயீமயீ த்ரயீஸேவ்யா த்ரயீபூஜ்யா த்ரயீகதா² ।
த்ரயீப⁴வ்யா த்ரயீபா⁴வ்யா த்ரயீபா⁴வ்யா த்ரயீயுதா ॥ 131॥
த்ர்யக்ஷரீ த்ர்யக்ஷரேஶாநீ த்ர்யக்ஷரீஶீக்⁴ரஸித்³தி⁴தா³ ।
த்ர்யக்ஷரேஶீ த்ர்யக்ஷரீஸ்தா² த்ர்யக்ஷரீபுருஷாபதா³ ॥ 132॥
தபநா தபநேஷ்டா ச தபஸ்தபநகந்யகா ।
தபநாம்ஶுஸமாஸஹ்யா தபநகோடிகாந்திக்ரு’த் ॥ 133॥

10 sanskritdocuments.org



ஶ்ரீதாராதகாராதி³ஸஹஸ்ரநாமஸ்தோத்ரம்

தபநீயா தல்பதல்பக³தா தல்பவிதா⁴யிநீ ।
தல்பக்ரு’த்தல்பகா³ தல்பதா³த்ரீ தல்பதலாஶ்ரயா ॥ 134॥
தபநீயதலாராத்ரீ தபநீயாம்ஶுப்ரார்தி²நீ ।
தபநீயப்ரதா³தப்தா தபநீயாத்³ரிஸம்ஸ்தி²தா ॥ 135॥
தல்பேஶீ தல்பதா³ தல்பஸம்ஸ்தி²தா தல்பவல்லபா⁴ ।
தல்பப்ரியா தல்பரதா தல்பநிர்மாணகாரிணீ ॥ 136॥
தரஸாபூஜநாஸக்தா தரஸாவரதா³யிநீ ।
தரஸாஸித்³தி⁴ஸந்தா⁴த்ரீ தரஸாமோக்ஷதா³யிநீ ॥ 137॥
தாபஸீ தாபஸாராத்⁴யா தாபஸார்த்திவிநாஶநீ ।
தாபஸார்த்தா தாபஸஶ்ரீஸ்தாபஸப்ரியவாதி³நீ ॥ 138॥
தாபஸாநந்த³ஹ்ரு’த³யா தாபஸாநந்த³தா³யிநீ ।
தாபஸாஶ்ரிதபாதா³ப்³ஜா தாபஸக்தமாநஸா ॥ 139॥
தாமஸீ தாமஸீபூஜ்யா தாமஸீப்ரணயோத்ஸுகா ।
தாமஸீ தாமஸீஸீதா தாமஸீஶீக்⁴ரஸித்³தி⁴தா³ ॥ 140॥
தாலேஶீ தாலபு⁴க்தாலதா³த்ரீ தாலோபமஸ்தநீ ।
தாலவ்ரு’க்ஷஸ்தி²தா தாலவ்ரு’க்ஷஜா தாலரூபிணீ ॥ 141॥
தார்க்ஷ்யா தார்க்ஷ்யஸமாரூடா⁴ தார்க்ஷ்யேஶீ தார்க்ஷ்யபூஜிதா ।
தார்க்ஷ்யேஶ்வரீ தார்க்ஷ்யமாதா தார்க்ஷ்யேஶீவரதா³யிநீ ॥ 142॥
தாபீ து தபிநீ தாபஸம்ஹந்த்ரீ தாபநாஶிநீ ।
தாபதா³த்ரீ தாபகர்த்ரீ தாபவித்⁴வம்ஸகாரிணீ ॥ 143॥
த்ராஸகர்த்ரீ த்ராஸதா³த்ரீ த்ராஸஹர்த்ரீ ச த்ராஸஹா ।
த்ராஸிதா த்ராஸரஹிதா த்ராஸநிர்மூலகாரிணீ ॥ 144॥
த்ராணக்ரு’த்த்ராணஸம்ஶீலா தாநேஶீ தாநதா³யிநீ ।
தாநகா³நரதா தாநகாரிணீ தாநகா³யிநீ ॥ 145॥
தாருண்யாம்ரு’தஸம்பூர்ணா தாருண்யாம்ரு’தவாரிதி: ⁴ ।
தாருண்யாம்ரு’தஸந்துஷ்டா தாருண்யாம்ரு’ததர்பிதா ॥ 146॥
தாருண்யாம்ரு’தபூர்ணாங்கீ³ தாருண்யாம்ரு’தவிக்³ரஹா ।
தாருண்யகு³ணஸம்பந்நா தாருண்யோக்திவிஶாரதா³ ॥ 147॥

தாம்பூ³லீ தாம்பு³லேஶாநீ தாம்பூ³லசர்வணோத்³யதா ।
தாம்பூ³லபூரிதாஸ்யா ச தாம்பூ³லாருணிதாத⁴ரா ॥ 148॥
தாடங்கரத்நவிக்²யாதிஸ்தாடங்கரத்நபூ⁴ஷிணீ ।
தாடங்கரத்நமத்⁴யஸ்தா² தாடங்கத்³வயபூ⁴ஷிதா ॥ 149॥
திதீ²ஶா திதி²ஸம்பூஜ்யா திதி²ஸ்தா² திதி²ரூபிணீ ।
த்ரிதிதி²வாஸிநீஸேவ்யா திதீ²ஶவரதா³யிநீ ॥ 150॥
திலோத்தமாதி³காராத்⁴யா திலோத்தமாதி³கப்ரபா⁴ ।
திலோத்தமா திலப்ரக்ஷா திலாராத்⁴யா திலார்ச்சிதா ॥ 151॥
ப்। 144) திலபு⁴க் திலஸந்தா³த்ரீ திலதுஷ்டா திலாலயா ।
தலதா³ திலஸங்காஶா திலதைலவிதா⁴யிநீ ॥ 152॥
திலதைலோபலிப்தாங்கீ³ திலதைலஸுக³ந்தி⁴நீ ।
திலாஜ்யஹோமஸந்துஷ்டா திலாஜ்யஹோமஸித்³தி⁴தா³ ॥ 153॥
திலபுஷ்பாஞ்ஜலிப்ரீதா திலபுஷ்பாஞ்ஜலிப்ரியா ।
திலபுஷ்பாஞ்ஜலிஶ்ரேஷ்டா² திலபுஷ்பாப⁴நாஶிநீ ॥ 154॥
திலகாஶ்ரிதஸிந்தூ³ரா திலகாங்கிதசந்த³நா ।
திலகாஹ்ரு’தகஸ்தூரீ திலகாமோத³மோஹிநீ ॥ 155॥
த்ரிகு³ணா ரிகு³ணாகாரா த்ரிகு³ணாந்விதவிக்³ரஹா ।
த்ரிகு³ணாகாரவிக்²யாதா த்ரிமூர்த்திஸ்த்ரிகு³ணாத்மிகா ॥ 156॥
த்ரிஶிரா த்ரிபுரேஶாநீ த்ரிபுரா த்ரிபுரேஶ்வரீ ।
த்ரிபுரேஶீ த்ரிலோகஸ்தா² த்ரிபுரீ த்ரிபுராம்பி³கா ॥ 157॥
த்ரிபுராரிஸமாராத்⁴யா த்ரிபுராரிவரப்ரதா³ ।
த்ரிபுராரிஶிரோபூ⁴ஷா த்ரிபுராரிவரப்ரதா³ ॥ 158॥
த்ரிபுராரீஷ்டஸந்தா³த்ரீ த்ரிபுராரீஷ்டதே³வதா ।
த்ரிபுராரிக்ரு’தார்தா⁴ங்கீ³ த்ரிபுராரிவிலாஸிநீ ॥ 159॥
த்ரிபுராஸுரஸம்ஹந்த்ரீ த்ரிபுராஸுரமர்தி³நீ ।
த்ரிபுராஸுரஸம்ஸேவ்யா த்ரிபுராஸுரவர்யயா ॥ 160॥
த்ரிகுடா த்ரிகுடாராத்⁴யா த்ரிகூடார்ச்சிதவிக்³ரஹா ।

த்ரிகூடாசலமத்⁴யதா² த்ரிகூடாசலவாஸிநீ ॥ 161॥
த்ரிகூடாசலஸஞ்ஜாதா த்ரிகூடாசலநிர்க³தா ।
த்ரிஜடா த்ரிஜடேஶாநீ த்ரிஜடாவரதா³யிநீ ॥ 162॥
த்ரிநேத்ரேஶீ த்ரிநேத்ரா ச த்ரிநேத்ரவரவர்ணிநீ ।
த்ரிவலீ த்ரிவலீயுக்தா த்ரிஶூலவரதா⁴ரிணீ ॥ 163॥
த்ரிஶூலேஶீ த்ரிஶூலீஶீ த்ரிஶூலப்⁴ரு’த் த்ரிஶூலிநீ ।
த்ரிமநுஸ்த்ரிமநூபாஸ்யா த்ரிமநூபாஸகேஶ்வரீ ॥ 164॥
த்ரிமநுஜபஸந்துஷ்டா த்ரிமநுஸ்தூர்ணஸித்³தி⁴தா³ ।
த்ரிமநுபூஜநப்ரீதா த்ரிமநுத்⁴யாநமோக்ஷதா³ ॥ 165॥
த்ரிவிதா⁴ த்ரிவிதா⁴ப⁴க்திஸ்த்ரிமதா த்ரிமதேஶ்வரீ ।
த்ரிபா⁴வஸ்தா² த்ரிபா⁴வேஶீ த்ரிபா⁴வபரிபூரிதா ॥ 166॥
த்ரிதத்த்வாத்மா த்ரிதத்த்வேஶீ த்ரிதத்த்வஜ்ஞா த்ரிதத்த்வத்⁴ரு’க் ।
த்ரிதத்த்வாசமநப்ரீதா த்ரிதத்த்வாசமநேஷ்டதா³ ॥ 167॥
த்ரிகோணஸ்தா² த்ரிகோணேஶீ த்ரிகோணசக்ரவாஸிநீ ।
த்ரிகோணசக்ரமத்⁴யஸ்தா² த்ரிகோணபி³ந்து³ரூபிணீ ॥ 168॥
த்ரிகோணயந்த்ரஸம்ஸ்தா²நா த்ரிகோணயந்த்ரரூபிணீ ।
த்ரிகோணயந்த்ரஸம்பூஜ்யா த்ரிகோணயந்த்ரஸித்³தி⁴தா³ ॥ 169॥
த்ரிவர்ணாட்⁴யா த்ரிவர்ணேஶீ த்ரிவர்ணோபாஸிரூபிணீ ।
த்ரிவர்ணஸ்தா² த்ரிவர்ணாட்⁴யா த்ரிவர்ணவரதா³யிநீ ॥ 170॥
த்ரிவர்ணாத்³யா த்ரிவர்ணார்ச்ச்யா த்ரிவர்க³ப²லதா³யிநீ ।
த்ரிவர்கா³ட்⁴யா த்ரிவர்கே³ஶீ த்ரிவர்கா³த்³யப²லப்ரதா³ ॥ 171॥
த்ரிஸந்த்⁴யார்ச்ச்யா த்ரிஸந்த்⁴யேஶீ த்ரிஸந்த்⁴யாராத⁴நேஷ்டதா³ ।
த்ரிஸந்த்⁴யார்ச்சநஸந்துஷ்டா த்ரிஸந்த்⁴யாஜபமோக்ஷதா³ ॥ 172॥
த்ரிபதா³ராதி⁴தபதா³ த்ரிபதா³ த்ரிபதே³ஶ்வரீ ।
த்ரிபதா³ப்ரதிபாத்³யேஶீ த்ரிபதா³ ப்ரதிபாதி³கா ॥ 173॥
த்ரிஶக்திஶ்ச த்ரிஶக்தேஶீ த்ரிஶக்தேஷ்டப²லப்ரதா³ ।
த்ரிஶக்தேஷ்டா த்ரிஶக்தீஷ்டா த்ரிஶக்திபரிவேஷ்டிதா ॥ 174॥

த்ரிவேணீ ச த்ரிவேணீஸ்த்ரீ த்ரிவேணீமாத⁴வார்ச்சிதா ।
த்ரிவேணீஜலஸந்துஷ்டா த்ரிவேணீஸ்நாநபுண்யதா³ ॥ 175॥
த்ரிவேணீஜலஸம்ஸ்நாதா த்ரிவேணீஜலரூபிணீ ।
த்ரிவேணீஜலபூதாங்கீ³ த்ரிவேணீஜலபூஜிதா ॥ 176॥
த்ரிநாடீ³ஸ்தா² த்ரிநாடீ³ஶீ த்ரிநாடீ³மத்⁴யகா³மிநீ ।
த்ரிநாடீ³ஸந்த்⁴யஸஞ்ச்²ரேயா த்ரிநாடீ³ ச த்ரிகோடிநீ ॥ 177॥
த்ரிபஞ்சாஶத்த்ரிரேகா² ச த்ரிஶக்திபத²கா³மிநீ ।
த்ரிபத²ஸ்தா² த்ரிலோகேஶீ த்ரிகோடிகுலமோக்ஷதா³ ॥ 178॥
த்ரிராமேஶீ த்ரிராமார்ச்ச்யா த்ரிராமவரதா³யிநீ ।
த்ரித³ஶாஶ்ரிதபாதா³ப்³ஜா த்ரித³ஶாலயசஞ்சலா ॥ 179॥
த்ரித³ஶா த்ரித³ஶப்ரார்த்²யா த்ரித³ஶாஶுவரப்ரதா³ ।
த்ரித³ஶைஶ்வர்யஸம்பந்நா த்ரித³ஶேஶ்வரஸேவிதா ॥ 180॥
த்ரியாமார்ச்ச்யா த்ரியாமேஶீ த்ரியாமாநந்தஸித்³தி⁴தா³ ।
த்ரியாமேஶாதி⁴கஜ்யோத்ஸ்நா த்ரியாமேஶாதி⁴காநநா ॥ 181॥
த்ரியாமாநாத²வத்ஸௌம்யா த்ரியாமாநாத²பூ⁴ஷணா ।
த்ரியாமாநாத²லாவண்யா-ரத்நகோடியுதாநநா ॥ 182॥
த்ரிகாலஸ்தா² த்ரிகாலஜ்ஞா த்ரிகாலஜ்ஞத்வகாரிணீ ।
த்ரிகாலேஶீ த்ரிகாலார்ச்ச்யா த்ரிகாலஜ்ஞத்வதா³யிநீ ॥ 183॥
தீரபு⁴க் தீரகா³ தீரஸரிதா தீரவாஸிநீ ।
தீரபு⁴க்³தே³ஶஸஞ்ஜாதா தீரபு⁴க்³தே³ஶஸம்ஸ்தி²தா ॥ 184॥
திக்³மாதிக்³மாம்ஶுஸங்காஶா திக்³மாம்ஶுக்ரோட³ஸம்ஸ்தி²தா ।
திக்³மாம்ஶுகோடிதீ³ப்தாங்கீ³ திக்³மாம்ஶுகோடிவிக்³ரஹா ॥ 185॥
தீக்ஷ்ணா தீக்ஷ்ணதரா தீக்ஷ்ணமஹிஷாஸுரமர்தி³நீ ।
தீக்ஷ்ணகர்த்ரிலஸத்பாணிஸ்தீக்ஷ்ணாஸிவரதா⁴ரிணீ ॥ 186॥
தீவ்ரா தீவ்ரக³திஸ்தீவ்ராஸுரஸங்க⁴விநாஶிநீ ।
தீவ்ராஷ்டநாகா³ப⁴ரணா தீவ்ரமுண்ட³விபூ⁴ஷணா ॥ 187॥
தீர்தா²த்மிகா தீர்த²மயீ தீர்தே²ஶீ தீர்த²பூஜிதா ।
தீர்த²ராஜேஶ்வரீ தீர்த²ப²லதா³ தீர்த²தா³நதா³ ॥ 188॥

துமுலீ துமுலப்ராஜ்ஞீ துமுலாஸுரகா⁴திநீ ।
துமுலக்ஷதஜப்ரீதா துமுலாங்க³ணவர்த்தகீ ॥ 189॥
துரகீ³ துரகா³ரூடா⁴ துரங்க³ப்ரு’ஷ்ட²கா³மிநீ ।
துரங்க³க³மநாஹ்லாதா³ துரங்க³வேக³கா³மிநீ ॥ 190॥
துரீயா துலநா துல்யா துல்யவ்ரு’த்திஸ்து துல்யக்ரு’த் ।
துலநேஶீ துலாராஶிஸ்துலாராஶீ த்வஸூக்ஷ்மவித் ॥ 191॥
தும்பி³கா தும்பி³காபாத்ரபோ⁴ஜநா தும்பி³கார்தி²நீ ।
துளஸீ துளஸீவர்யா துலஜா துலஜேஶ்வரீ ॥ 192॥
துஷாக்³நிவ்ரதஸந்துஷ்டா துஷாக்³நிஸ்துஷராஶிக்ரு’த் ।
துஷாரகரஶீதாங்கீ³ துஷாரகரபூர்த்திக்ரு’த் ॥ 193॥
துஷாராத்³ரிஸ்துஷாராத்³ரிஸுதா துஹிநதீ³தி⁴தி: ।
துஹிநாசலகந்யா ச துஹிநாசலவாஸிநீ ॥ 194॥
தூர்யவர்கே³ஶ்வரீ தூர்யவர்க³தா³தூர்யவேத³தா³ ।
தூர்யவர்யாத்மிகா தூர்யதூர்யேஶ்வரஸ்வரூபிணீ ॥ 195॥
துஷ்டிதா³ துஷ்டிக்ரு’த் துஷ்டிஸ்தூணீரத்³வயப்ரு’ஷ்ட²த்⁴ரு’க் ।
தும்பு³ராஜ்ஞாநஸந்துஷ்டா துஷ்டஸம்ஸித்³தி⁴தா³யிநீ ॥ 196॥
தூர்ணராஜ்யப்ரதா³தூர்ணக³த்³க³தா³தூர்ணபத்³யதா³ ।
தூர்ணபாண்டி³த்யஸந்தா³த்ரீ தூர்ணாபூர்ணப³லப்ரதா³ ॥ 197॥
த்ரு’தீயா ச த்ரு’தீயேஶீ த்ரு’தீயாதிதி²பூஜிதா ।
த்ரு’தீயாசந்த்³ரசூடே³ஶீ த்ரு’தீயாசந்த்³ரபூ⁴ஷணா ॥ 198॥
த்ரு’ப்திஸ்த்ரு’ப்திகரீ த்ரு’ப்தா த்ரு’ஷ்ணா த்ரு’ஷ்ணாவிவர்தி⁴நீ ।
த்ரு’ஷ்ணாபூர்ணகரீ த்ரு’ஷ்ணாநாஶிநீ த்ரு’ஷிதா த்ரு’ஷா ॥ 199॥
த்ரேதாஸம்ஸாதி⁴தா த்ரேதா த்ரேதாயுக³ப²லப்ரதா³ ।
த்ரைலோக்யபூஜா த்ரைலோக்யதா³த்ரீ த்ரைலோக்யஸித்³தி⁴தா³ ॥ 200॥
த்ரைலோக்யேஶ்வரதாதா³த்ரீ த்ரைலோக்யபரமேஶ்வரீ ।
த்ரைலோக்யமோஹநேஶாநீ த்ரைலோக்யராஜ்யதா³யிநீ ॥ 201॥
தைத்ரிஶாகே²ஶ்வரீ த்ரைத்ரீஶாகா²தைத்ரவிவேகதா³ ।

தோரணாந்விதகே³ஹஸ்தா² தோரணாஸக்தமாநஸா ॥ 202॥
தோலகாஸ்வர்ணஸந்தா³த்ரீ தௌலகாஸ்வர்ணகங்கணா ।
தோமராயுத⁴ரூபா ச தோமராயுத⁴தா⁴ரிணீ ॥ 203॥
தௌர்யத்ரிகேஶ்வரீ தௌர்யந்த்ரிகீ தௌர்யந்த்ரிகோத்ஸுகீ ।
தந்த்ரக்ரு’த்தந்த்ரவத்ஸூக்ஷ்மா தந்த்ரமந்த்ரஸ்வரூபிணீ ॥ 204॥
தந்த்ரக்ரு’த்தந்த்ரஸம்பூஜ்யா தந்த்ரேஶீ தந்த்ரஸம்மதா ।
தந்த்ரஜ்ஞா தந்த்ரவித்தந்த்ரஸாத்⁴யா தந்த்ரஸ்வரூபிணீ ॥ 205॥
தந்த்ரஸ்தா² தந்த்ரஜா தந்த்ரீ தந்த்ரப்⁴ரு’த்தந்த்ரமந்த்ரதா³ ।
தந்த்ராத்³யா தந்த்ரகா³ தந்த்ரா தந்த்ரார்ச்ச்யா தத்ரஸித்³தி⁴தா³ ॥ 206॥
இதி தே கதி²தந்தி³வ்யங்க்ரதுகோடிப²லப்ரத³ம் ।
நாம்நாம் ஸஹஸ்ரந்தாராயாஸ்தகாராத்³யம் ஸுகோ³பிதம் ॥ 207॥
தா³நம் யஜ்ஞஸ்தபஸ்தீர்த²வ்ரதஞ்சாநஶநாதி³கம் ।
ஏகைகநாமஜம் புண்யம் ஸந்த்⁴யாதுர்க³தி³தம் மயா ॥ 208॥
கு³ரௌ தே³வே ததா² மந்த்ரே யஸ்ய ஸ்யாந்நிஶ்சலா மதி: ।
தஸ்யைவ ஸ்தோத்ரபாடே²ऽஸ்மிந்ஸம்ப⁴வேத³தி⁴காரிதா ॥ 209॥
மஹாசீநக்ரமாபி⁴ந்நஷோடா⁴ந்யஸ்தகலேவர: ।
க்ரமதீ³க்ஷாந்விதோ மந்த்ரீ படே²தே³தந்ந சாந்யதா² ॥ 210॥
க³ந்த⁴புஷ்பாதி³பி⁴ர்த்³ரவ்யைர்மகாரை: பஞ்சகைர்த்³விஜ: ।
ஸம்பூஜ்ய தாராவிதி⁴வத்படே²தே³தத³நந்யதீ:⁴ ॥ 211॥
அஷ்டம்யாஞ்ச சதுர்த³ஶ்யா ஸங்க்ராந்தௌ ரவிவாஸரே ।
ஶநிபௌ⁴மதி³நே ராத்ரௌ க்³ரஹணே சந்த்³ரஸூர்யயோ: ॥ 212॥
தாராராத்ரௌ காலராத்ரௌ மோஹராத்ரௌ விஶேஷத: ।
பட²நாந்மந்த்ரஸித்³தி: ⁴ ஸ்யாத்ஸர்வஜ்ஞத்வம்ப்ரஜாயதே ॥ 213॥
ஶ்மஶாநே ப்ராந்தரே ரம்யே ஶூந்யாகா³ரே விஶேஷத: ।
தே³வாகா³ரே கி³ரௌ வாபி ஸ்தவபாராயணஞ்சரேத் ॥ 214॥
ப்³ரஹ்மஹத்யா ஸுராபாநம் ஸ்தேயம் ஸ்த்ரீக³மநாதி³கம் ।
கு³ருதல்பே ததா² சாந்யத்பாதகந்நஶ்யதி த்⁴ருவம் ॥ 215॥

லதாமத்⁴யக³தோ மந்த்ரீ ஶ்ரத்³த⁴யா சார்ச்சயேத்³யதி³ ।
ஆகர்ஷயேத்ததா³ ரம்பா⁴மேநாமபி ததோ²ர்வஶீம் ॥ 216॥
ஸங்க்³ராமஸமயே வீரஸ்தாராஸாம்ராஜ்யகீர்தநாத் ।
சதுரங்க³சயஞ்ஜித்வா ஸர்வஸாம்ராஜ்யபா⁴க்³ப⁴வேத் ॥ 217॥
நிஶார்தே⁴ பூஜநாந்தே ச ப்ரதிநாம்நா ப்ரபூஜயேத் ।
ஏகைககரவீராத்³யைர்மந்தௌ³ர்நீலவாரிஜை: ॥ 218॥
க³த்³யபத்³யமயீவாணீ பூ⁴போ⁴ஜ்யா ச ப்ரவர்ததே ।
பாண்டி³த்யம் ஸர்வஶாஸ்த்ரேஷு வாதீ³ த்ரஸ்யதி த³ர்ஶநாத் ॥ 219॥
வஹ்நிஜாயாந்தகைரேதைஸ்தாராத்³யை: ப்ரதிநாமபி: ⁴ ।
ராஜந்யம் ஸர்வராஜேஷு பரகாயப்ரவேஶநம் ॥ 220॥
அந்தர்தா⁴நங்கே²சரத்வம்ப³ஹுகாயப்ரகாஶநம் ।
கு³டிகா பாது³கா பத்³மாவதீ மது⁴மதீ ததா² ॥ 221॥
ரஸம் ரஸாயநா:ஸர்வா:ஸித்³த⁴ய:ஸமுபஸ்தி²தா: ।
கர்பூராக³ருகஸ்தூரீசந்த³நை:ஸம்யுதைர்ஜலை: ॥ 222॥
மூலம் ஸம்புடிதேநைவ ப்ரதிநாம்நா ப்ரபூஜயேத் ।
யக்ஷராக்ஷஸக³ந்த⁴ர்வா வித்³யாத⁴ரமஹோரகா:³ ॥ 223॥
பூ⁴தப்ரேதபிஶாசாத்³யா டா³கிநீஶாகிநீக³ணா: ।
து³ஷ்டா பை⁴ரவவேதாலா:கூஷ்மாண்டா:³ கிந்நரீக³ணா: ॥ 224॥
ப⁴யபீ⁴தா: பலாயந்தே தேஜஸா ஸாத⁴கஸ்ய ச ।
மந்த்ரஜ்ஞாநே ஸமுத்பந்நே ப்ரதிநாம்நா விசாரயேத் ॥ 225॥
மந்த்ரஸம்புடிதேநைவ தஸ்ய ஶாந்திர்ப⁴வேத்³த்⁴ருவம் ।
லலிதா வஶமாயாதி தா³ஸ்யதாயாந்தி பார்தி²வா: ॥ 226॥
அக்³நய: ஶீததாயாந்தி ஜபாகஸ்ய ச பா⁴ஷணாத் ।
ஏகாவர்தநமாத்ரேண ராஜபீ⁴திநிவாரணம் ॥ 227॥
வேலாவர்தநமாத்ரேண பஶுவ்ரு’த்³தி: ⁴ ப்ரஜாயதே ।
த³ஶாவ்ரு’த்யா த⁴நப்ராப்திர்விம்ஶத்யா ராஜ்யமாப்நுயாத் ॥ 228॥
ஶதாவ்ரு’த்யா க்³ரு’ஹே தஸ்ய சஞ்சலா நிஶ்சலா ப⁴வேத் ।
க³ங்கா³ப்ரவாஹவத்³வாணீ ப்ரலாபாத³பி ஜாயதே ॥ 229॥

புத்ரபௌத்ராந்விதோ மந்த்ரீ சிரஞ்ஜீவீ து தே³வவத் ।
ஶதத்³வயாவர்தநேந தே³வவத்பூஜ்யதே ஜநை: ॥ 230॥
ஶதபஞ்சகமாவர்த்ய ஸ ப⁴வேத்³பை⁴ரவோபம: ।
ஸஹஸ்ராவர்தநேநைவ மந்த்ரஸ்தஸ்ய ஸ்வஸித்³தி⁴த:³ ॥ 231॥
தஸ்மிந்ப்ரவர்ததே ஸர்வஸித்³தி:⁴ ஸர்வார்த²ஸாதி⁴நீ ।
பாது³காஞ்சநவேதாலாபாதாலக³க³நாதி³கம் ॥ 232॥
விவிதா⁴ யக்ஷிணீஸித்³தி⁴ர்வாக்ஸித்³தி⁴ஸ்தஸ்ய ஜாயதே ।
ஶோஷணம் ஸாக³ராணாஞ்ச தா⁴ராயா ப்⁴ரமணந்ததா² ॥ 233॥
நவீநஸ்ரு’ஷ்டிநிர்மாணம் ஸர்வங்கர்துங்க்ஷமோ ப⁴வேத் ।
ஆயுதாவர்தநேநைவ தாராம்பஶ்யதி சக்ஷுஷா ॥ 234॥
லக்ஷாவர்தநமாத்ரேண தாராபதிஸமோ ப⁴வேத் ।
ந கிஞ்சித்³து³ர்லப⁴ந்தஸ்ய ஜீவந்முக்தோ ஹி பூ⁴தலே ॥ 235॥
கல்பாந்தேந து தத்பஶ்சாத்தாராஸாயுஜ்யமாப்நுயாத் ।
யத்³தி⁴ தாராஸமா வித்³யா நாஸ்தி தாருண்யரூபிணீ ॥ 236॥
ந சைதத்ஸத்³ரு’ஶம் ஸ்தோத்ரம்ப⁴வேத்³ப்³ரஹ்மாண்ட³மண்ட³லே ।
வக்த்ரகோடிஸஹஸ்ரைஸ்து ஜிஹ்வாகோடிஶதைரபி ॥ 237॥
ந ஶக்யதே ப²லவக்தும் மயா கல்பஶதைரபி ।
சும்ப³கே நிந்த³கே து³ஷ்டே பிஶுநே ஜீவஹிம்ஸகே ॥ 238॥
ஸங்கோ³ப்யம் ஸ்தோத்ரமேதத்தத³ர்ஶநேநைவ குத்ரசித் ।
ராஜ்யந்தே³யந்த⁴நந்தே³யம் ஶிரோ தே³யமதா²பி வா ॥ 239॥
ந தே³யம் ஸ்தோத்ரவர்யந்து மந்த்ராத³பி மஹோத்³யதம் ।
அநுலோமவிலோமாப்⁴யாம் மூலஸம்புடிதந்த்வித³ம் ॥ 240॥
லிகி²த்வா பூ⁴ர்ஜபத்ராதௌ³ க³ந்தா⁴ஷ்டகபுரஸ்ஸரை: ।
தா⁴ரயேத்³த³க்ஷிணே பா³ஹௌ கண்டே² வாமபு⁴ஜே ததா² ॥ 241॥
தஸ்ய ஸர்வார்த²ஸித்³தி⁴ஸ்ஸ்யாத்³வஹ்நிநா நைவ த³ஹ்யதே ।
தத்³கா³த்ரம் ஶஸ்த்ரஸங்கை⁴ஶ்ச பி⁴த்³யதே ந கதா³சந ॥ 242॥
ஸ பூ⁴மிவலயே புத்ர விசரேத்³பை⁴ரவோபம: ।

வந்த்⁴யாபி லப⁴தே புத்ரந்நிர்த⁴நோ த⁴நமாப்நுயாத் ॥
நிர்விக்⁴நோ லப⁴தே வித்³யாந்தர்கவ்யாகரணாதி³காம் ॥ 243॥
இதி நிக³தி³தமஸ்யாஸ்தாதி³நாம்நாம் ஸஹஸ்ரம்-
வரத³மநுநிதா³நந்தி³வ்யஸாம்ராஜ்யஸம்ஜ்ஞம் ।

விதி⁴ஹரிகி³ரிஶாதௌ³ ஶக்திதா³நைகத³க்ஷம்
ஸமவிதி⁴பட²நீயங்காலிதாராஸமஜ்ஞை: ॥ 244॥

இதி ஶ்ரீப்³ரஹ்மயாமலே தாராயாஸ்தகாராதி³ஸஹஸ்ரநாமஸ்தோத்ர ஸம்பூர்ணம் ॥

The original text is

from Muktabodha Indological Research Institute

www.muktabodha.org

Data-entered by the staff of Muktabodha under the direction of Mark S. G.

Dyczkowski.

Reprint of edition published in 1892. Revision 0 february 9, 2009

Publisher : Shrivenkateshvara press Publication year : 1949

Reproofread by DPD

Shri Tara Takaradi Sahasranamastotram

pdf was typeset on June 29, 2023

Please send corrections to sanskrit@cheerful.com

tArAtakArAdisahasranAmastotra.pdf 19


	Document Information
	Document Text
	Document Credits

